
Талат къоялъ райадминистрациялда тIобитIана иргадулаб 
данделъи. Гьелъие гIиллалъун ккана райадминистрациялъул 
бетIерасул заместитель ГIабдулмажид ГIалиев район тун къватIив 
цоги хIалтIуде иналда бан, гьесулгун  къо-мех лъикI гьаби. Райо-
налъул бетIер Шамил ГIумаровас  баркана гьесда цIияб хъулухъ, ва 
ракI-ракIалъулаб баркала загьир гьабуна районалъул муниципали-
теталда гьабураб пайдаяб хIалтIухъ. 

-Дур хIалтIулъ кидаго загьирлъана  лъай буголъи, жавабчилъи,  
бажари. ГIемераб хIалтIи гьабуна  дуца районалда инфраструкту-
ра цебетIеялъе. Райадминистрациялъул коллективалъул ва дирго 
рахъалъан баркала буго дуе цадахъаб хIалтIухъ, гьарула дуе  щу-
лияб сахлъи ва сундулъго икъбал.»,- ан абуна районалъул бетIерас.

Гьесул хIакъалъулъ гIемерал хинал рагIаби абуна   чанго со-
налъ райадминистрациялда гьевгун цадахъ хIалтIарал ТIагьир Ха-
лидовас, АхIмад ТIагьировас ва ХIалимат АхIмадовалъ. 

Данделъиялъул ахиралда  ракIбацIцIадго гьабураб жигараб 
хIалтIухъ ГIабдулмажид Расуловичасе кьуна Баркалаялъулаб 
кагъат ва ракIалдещвеялъе сайгъатал.

Жиндир гьабураб адаб-хIурматалъухъ ГIабдулмажид ГIалиевас 
баркала загьир гьабуна райадминистрациялъул хIалтIухъабазе,  
ва гIагараб район цебетIеялъе квербакъизе кидаго жив хIадурав 
вукIиналда божилъиги гьабуна. 

                                Райадминистрациялъул пресс-хъулухъ

Гьал къояз районалъул 
бетIер Шамил ГIумаров 
дандчIвана мобилизациял-

да рекъон Агъвали, КIочIали, 
Хъварщи ва Хушет росабалъа 
Украиналда тIобитIулеб ха-
саб рагъулаб операциялда 
гIахьаллъулел солдатазул хъи-
замалгун, гьезул эбел-эменгун.

Гьелгун тIоритIарал ракI
рагьарал гара-чIвариязда райо
налъул бетIерас бицана жакъа
себ къоялъ солдатаз улкаялъул 
цолъи ва Западалъул нацистаз-
даса гIурхъаби цIуниялъе бахъу
леб хIаракаталъул. Гьединго 
абуна хIукуматалъ мобилизаци-
ялда ругел рагъухъабазул хъиза-
мазе социалияб ва материалияб 
кумек гьабулеб бугилан.  Гьес 
дандчIваязул ахиралда щивасул 
хъизамалъе гIарцулал сайгъатал 
кьуна. 

Солдатазул эбел-инсуца, 
лъудбуз ва лъималаз жидее 
гьабулеб кумекалъухъ  ракI-

ракIалъулаб баркала загьир гьа-
буна районалъул бетIер Шамил 
ГIумаровасе, бицана жидеда 

дандчIвалел захIмалъабазул,  
жидерго къварилъи-гIатIилъи

ялъул.
Районалда жакъаги унеб 

буго мобилизациялда хурхун 
запасалда ругел рагъухъаби 
ВатIаналъул гIорхъаби цIунизе 
ахIиялъул хIалтIи.  Гьал къо-
яз гьезул кьерда жидерго бакI 
ккуна  Хушетиса Закарья   ГIаб
дулаевас, Хъварщиса Ражаб 
Гъазиевас, Хонохъа Рамазан 
Гъазиевас ва ТIиндиса Ислам 
Рашидовас.

Нухда тIоритIулаго гье-
зие гьари-рахьиялъул кIалъаял 
гьаруна районалъул рагъулав 
комиссар ХIабиб ХIабибовас,  
районалъул депутатазул Собра-
ниялъул председатель МухIамад 
НурмухIамадовас ва  райадми-
нистрациялъул бетIерасул за-
меститель МухIамад Сиражу-

диновас.
        Зульфия Сажидова

ЦIумадисезул
           гьаракь

              Ассаламу гIалайкум!

(Голос Цумады)

ЦIУМАДА   РАЙОНАЛЪУЛ   ГАЗЕТА   -  ЦУМАДИНСКАЯ   РАЙОННАЯ  ГАЗЕТА 

 Подписка-2023

 Мобилизация Данделъи

Солдатазул хъизамазе кумек Къо-мех лъикI гьабуна

            Хириял районцоял!
Унеб буго 2023 соналъе «ЦIумадисезул гьаракь» газета-

ялъе подписка гьаби. Районалда ва гьеб  тун къватIир гIумру 
гьабулел цIумадисел ахIула нилъерго мацIги, цIарги, адаби-
ятги, маданиятги цIунулеб газета хъвазе.

Халкъалъул гIумруги бихьизабулеб,  жибгоги бечедаб, ба-
гьаги учузаб гIагараб районалъул газета хъвай, цIумадисел!

   
     Багьа: бащдаб лъагIалие-318,60; лъагIалие-637,20
     Индекс: бащдаб лъагIалие -51377; лъагIалие-63302



Агъвали тIобитIана гIолилал агитбригадабазул  отрядазул 
цIалдохъабазда гьоркьоб тIолго Россиялъул конкурсалъул райо-
налъулаб этап. 

 Конкурсалда гIахьаллъана Агъвали гимназия, ТIинди, ТIисси, 
ТIиссиахикь ва Хуштада школазул командаби. «ХIинкъи гьечIого 
нухазда хьвади», «ЮИДДалъул отрядазул бищунго лъикIаб фор-
ма» ва «Штабалъул отрядазул бищунго лъикIаб хъвай-хъвай гьа-
булеб даптар» номинациябазда къацандана гIолилал  инспекторал.

ТIоцебесеб бакI  щвана тIиндадерие,  кIиабилеб бакI агъвали-
сезе ва тIиссиахикьисезе, лъабабилеб  бакI тIиссадериегун хушта-
дисезе. Бергьаразе ва призеразе кьуна рекъонкколел даражаялъул 
дипломал.

 ТIоцебесеб бакIалъе  мустахIикълъараб ТIинди школалъул 
агитбригада  гIахьаллъана МахIачхъала  шагьаралда тIоритIарал  
зоналиял къецазда  ва мустахIикълъана  кIиабилеб бакIалъе.

 Баркула гьезда лъикIаб хIасил.
                                         
                                              ПатIимат МуртазагIалиева

ЦIияб тIехь

   ГIадамал ва нухал

 «Нухал-гIумрудул бидурихьал» абураб калам тIибитIун буго  
ахирал соназ халкъалда гьоркьоб. Унго-унголъунги гьеб гьединги 
буго.  АскIосан машина ани, хIурулъ тIерхьун, чвахунцIад бани, 
хIарщулъ къан хьвадулел къватIал жеги руго райцентралъул ава-
лазда. Гьебги хIисабалде босун нилъер районалъул цо-цо росабалъ 
«Дир Дагъистан-дир нухал»- абураб проекталда рекъон къачIалел 
руго къватIал. 

Жакъа къоялда гIадамазул рахIат хвезабулеб суал буго КIочIали 
ва  Кьенгьара унеб нухлул бутIаялъ.   ТIасияб соналъ гьенибги 
хIалтIи гьабизе хIисабалде босун буго районалъул нухмалъиялъ. 

Дагьаб цебе К1оч1али росдал администрациялъул бетIер 
МухIамад ГIалиевасул жигарчилъиялдалъун  кIиго къотIноб хъил 
тIун рагIалде бахъана. Къокъабго заманалда жаниб гьеб хIалтIи 
гьабуна «Болъихъагропромстрой» ОООялъул хIалтIухъабаз. 

КIочIали росдал гIадамаз  баркала загьир гьабулеб буго 
росдал бегавуласе халкъалъул гIумру лъикIлъиялъе бахъулеб 
хIаракаталъухъ. 

                                                                   Заур Бадрудинов

Дагьаб  цебе   Дагъистан 
республикаялъул   миллияб 

политикаялъулгун диниял 
ишазул министерствоялъ  Ма

хIачхъалаялда тIобитIараб 
«Миллатал гIемер руго-

улка цо буго» абураб  рес
публикаялъулаб конкурсалъул 

финалалда гIахьаллъана Са
сикь школалъул лъабабилеб 
классалъул цIалдохъан Аминат 
Хъиличова.

  «ВатIаналъул хIакъалъулъ 
кучIдул» абураб номинациялда 
цее яхъарай гьелъ  пасихIго кечI 
рикIкIана ва мустахIикълъана 
кIиабилеб бакIалъе.  Къецал-
да гьелъ  жийго йихьизаю-
на камилго ва пасихIго кечI 
рекIехъе цIалиялъул устарлъун. 

Аминатие ва гьей  хIадур 
гьаюрай   Сасикь школалъул 
мугIалим, гьелъул эбел Заира 
ХIажимухIамадовалъе  щвана 
кIиабилеб даражаялъул диплом 
ва лъеберазарго гъурщил серти-
фикат.

Ахираб заманалда эбе-
лалъул нухмалъиялда гъоркь  
хIадурарай Аминат гъира-шав-
къалда гIахьаллъула батIи-
батIиял конкурсаздагун тад-
биразда ва кидаго гIенеккарал 
хIайран  гьарула. 

Баркула Аминатида ва За-
ира ХIажимухIамадовалда ир-
гадулаб лъикIаб хIасил, гьару-
ла Аминатие хадубккунги цее 
яхъине пагьму ва гьунар.

       Зульфия Сажидова

КъватIазда хъил тIуна

ПасихIго асарал цIалиялъул устар
Конкурс

Росдал наслабазе баракатаб тIехь
Гьал къояз къватIибе бачIана Къедиса  

ГъазимухIамадов ИсмагIилил «Къеди ва къедисел» 
абураб, росдае гуребги, магIарулазеги, Дагъистаналъул 
тарихалъеги кIудияб сайигъатлъун лъугьараб тIехь. 
Гьелъул кIудияб кIвар буго гIун бачIунеб  гIелалда 
росдал тарих лъаялъе. Тарих лъалареб наслуялъулъ 
гьитIинабги кIудиябги ВатIаналде рокьиги бижуларо.

ТIехь гIуцIун буго анцIила кIиго бутIаялдасан, 
Кавказалъул мугIрузда тIоцересел гIадамазул бицен 
гьабигицин байбихьуда батулеб «Ракьал хъвай» абураб 
цIар лъураб бутIаялдаса жакъасеб, социалиял гьиназда 
Ункъракьалъул тарихалъул цо-цо масъалабазда тIасан 
бахIсазде щвезегIан бицун буго гьениб.

Цоцада хадур, заманаялъул чвахи хисизабичIого, 
авторас нилъее рагьула, жиндирго росдал тарихиял 
тIанчал гурелги, къедисезул тарихалъул сухъмахъаз 
гъираялда нилъ рачунел цоги районазулги Ункъра-
кьалъул цогидал росабазулги тарихалде. Амма щибаб 
заманалда гьеб тарихалъул аслиял гIахьалчагIи руго, 
жал рукIинчIелани, гьедигIан бечедабги, бахIарчиябги, 
къохIехьеялъулабги, гIагарал мугIрузул ракьалда доб, 
арал гIасрабазда жидер кверщел кодосез хIехьезабураб 

гIечIого, Чачан ракьалде гочинарунги, хадур гьелги 
жидерго ракьалде тIадруссун рачIун, жалго руссине 
бакIал щоларого хутIарал, росу-ракьги кулалги чIунтун 
ратун, жидеда къисматалъ чIамизабураб гIазабалъулги 
нугIзал – гIакъилал, диргоцин рекIее гIагарлъарал, ба-
гьадурал, лебалал къедисел.

НекIсияб тарихалдаса байбихьун, къедисез гуреб-
ги, тарихияб гIелмуялъул вакилзабазги, тIехь кодобе 
щварав щибав магIаруласги цIакъ гъираялда цIалилин 
ккола бахIарчиял къедисезул тарихалда гъваридал 
лъалкIал тараб Имаматалъул тарих байбихьулеб «Ша-
милил заманги», «ГIурус пачаясул заманги», «Совет 
хIукуматалъул заманги», «СССР биххун хадуб заман-
ги», «ЦIияб заманги».

Авторас гьел цIаразда гъоркь лъун ругел бутIабазда 
хадуб бачIунеб «Биценал, кучIдул, харбал» бутIаялъ 
нилъ рачуна къедисезул адабияталде, гьезул кIалзулаб 
махщелалде, рагIул бегIерлъиялдегун гIакъиллъиялде; 
кигIан захIмалъаби заманаялъ къулчIизаруниги, 
магIарулазе хасиятаб, къедисезулъ къечIеб махсаро 
гъорлъ бугел сатириялги, насихIатиялги, щиб къо тIаде 
бачIаниги, ВатIан бокьизе ккеялъулги лъикIаланго аса-
рал гъорлъе рачараб, гьитIинаб тIехь гIадаб бутIаялде.

ЦIакъ берцинго тарихияб тартиб цIунараб, 
цIалдолесул пикрабазул рахас цоцадаса тIолареб, гъи-
раялда цIалулеб тIехь гIагараб росдае сайгъат гьабурав 
ИсмагIилицаги гьев гIадинал гIагараб росдал тарих 
хъвалезги, кIвахI тун, тIадчIун гьабулеб хIалтIи – би-
гьаяб жо гуро.

Тарих тIаса лъугьунаро гъалатIаздаса. ГъалатI 
борчIичIого, хIужжаби цIехон, росдал советалъул ар-
хив бегиялдаса байбихьун, Кавказалъулги Россиялъул-
ги тарихчагIазул хъвай-хъвагIаял хъирщун, ритIухъаб, 
гIагараб росдал тарихалда хурхараб щибаб мухъ 
къалмикье боси, наслабазе гьеб тей мурадалда сар-
дал-къояз хIалтIи кIудияб баркалаялъе мустахIикъаб 
захIмат буго. МагIарул щибаб росулъ вахъуневани 
ИсмагIил гIадав тарихчи, нилъер кIудияб тарихалъе 
кутакалда кIвар цIикIкIарабги, бачIунеселъе пайда-
ябги, гIолеб гIелалъе ВатIан хиралъизе лъайги тар-
бияги кьолеблъунги, живго авторасул гIумру гIадада 
ун гьечIолъиялъе хIужжалъунги букIинаан гьаб тIехь 
ИсмагIилица жинцаго гьабураб кIудияб хIалтIул 
хIасилалдаса жиндирго рекIее парахалъи щвезе ихти-
ярги, Аллагьас гьаб хIалтIуе гIоло гьесда кодоб лъураб 
къаламалъул баракат наслабазе щвезе бугеб гьесул ни-
ятги тIубаги. Росуцоялго гIадин, гьаб тIехьалдаса пай-
да босизе рес щварал цIалдолелги Аллагьги разилъаги 
АмирхIамзал вас ИсмагIилида.

                                   ТубхIат Зургьалова

Зоналиял къецазул призерал

Дир яс, гьаб дунялалда  
Дуца жеги цIаличIел,  
ЦIараб хIучч, гIорхъи буго  
Бахине бегьулареб.  
Бихьинал-руччабиян  
Напсазде рикьун руго,  
Ращалъи щвечIо гьезий,  
Щиб бицун кIалъаниги.  
КIалъаязда, кагътазда,  
Кибго хъвараб бакIалда  
Батила дуда гьедин, 
Воре божун хьвадуге.  
Ращалъи къваригIараб 
Рукъ тун къватIиб буго дуй -  
XIалтIулъ, цIалулъ, цIар босун  
Мун цее яхъиналъулъ.  
Рокъоб хъизаналъулъ гьеб  
Бихьинахъа бахъуге, 
Дозул михъалги цIацIан 
Гъал хьухьине лъугьунге.  
БергьинчIого чIеларин  
ЧIирчIидулел руччаби  
Болъодул хIокIги бекун,  
ХIарщулъе рортун уна.  
Бихьиназул бихьинлъи 
Бугеб борхалъуда те, 
Нилъ гьенир рахунаро -  
Яхинеян лъугьунге. 
КигIан цIакъабги гама  
Ракъдада хьвадуларо -  
Жинди-жиндир бакI буго,  
Жинди-жиндир гIел буго.  
Гьеб ращалъи бахъизе  
Рагъде рахъиналъ гуро  
Руччабазул къадруги  
Къиматги борхун унеб.  
Инсуе мутIигIлъиялъ, 
Росасе хIеренлъиялъ, 
ХIалимлъун вацасдехун  
Дур бугеб балагьиялъ  
Мун дудаго лъачIого  
Лъун ятула тIогьазда. 
Гьеб кинабго дур сухъмахъ,  
Борхалъуде яхунеб, 
Дур ракI гъолеб мегIер гьеб,  
Дур мугъ чIвалеб кьуру гьеб.  
Дора къватIазда гуро 
Къимат гъозул борхулеб,  
Гъанситодухъ нилъеца  
Борцахъейин букIунеб.  
БахIарчиги вахъуна 
Нилъер гIакълу цIикIкIани,  
ЦIукIалъунги лъугьуна  
Нилъеца мал кьабани. 
Дуца инсул, вацасул 
Адаб гьабиялдехун 
Азарго бер букIунеб  
Балагьун, хал гьабун чIун.  
Гьел цIадирабазда лъун,  
ЦIан аршинаца борцун,  
РачIина мун кьейилан  
Кьерилазул чапарал. 
Дуйго вокьарав восе,  
Кьеларо мун хIалица,  
ХIалагъдун нахъ тIамуге,  
ТIeгь ихдадейин балеб.  
ТIогьолъ босичIеб гьоцIо  
ЦIер чIвайдал дуй щоларо,  
Щолареб балагьуге, 
Батараб рехун тоге. 

           * * * 

Рукъ тун къватIий аниги,  
Эбел-эмен кIочонге.  
Эздехун седонги чIун,  
Росасулал рихунге.  
Инсул рокъор рукIарал  
РукIа-рахъин, гIадатал  
Доре цадахъги росун  
Рилълъинеги гьаруге.  
ТIoцepe данделъидал  
Цоцазде гIеч, гени бан,  
Цодагьаб заман ингун  
ГанчIал разе лъугьунге.  
Рос вокьарав гIоларо,  
Досул эбелги йокьа,  
Эбелалъе вас гIадин  

ГIагарав щивго гьечIо.  
Дуда гьеб гIумруялъул  
ГIакъиллъи кIочон тоге,  
ГIуцIун буго куцадго,  

Кутакалда цIодорго. 
Кинабго кьерал гьарун,  
Кьурун духъе бачIуна,  
Жакъа лъади йигей мун  
Метер эбел лъугьуна.  
Эб мехалъ лъала дуда  
Лъималазул хиралъи,  
Лъицаниги духъаго  
Вахъани букIунеб куц.  
РекIеда ятилалде 
Васги кIудияв гIола,  
Нусги рокъое ячун, 
Мун якьадлъун лъугьуна.  
Дуцаго якьадалда 
Гъоркь лъураб бакIида тIад,  
Мунги йикIинайила  
Нусалъ, гIодой чIайилан.  
Мун росасе унелъул  
Эбел-инсуе ургъел,  
Гъансито, рукъ какараб  
Ккеладай духъан ишан.  
Мун - гьеб рукъалъул матIу,  
ГьетIун рихьизаруге, 
РагIал, гIорхъи лъачIого  
Лъоге ракьалда xIeтIe.  
ТIотIол оцалги гьарун,  
Гьезда неца речIчIуге, 
Цин мун рохьдолъ чIечIони,  
Хадуй доз йиччаларин.  
Цо-цоял гIедегIула, 
ГIумру лъачIел, бихьичIел,  
ГIатI цIалкIизе рос тIaмyн,  
Ращалъи балагьизе. 
Гьелъ гIадин гIодоб бортун,  
Дур хъизан хъублъуларо,  
Мунгойин инжитлъулей  
Инжитаб рахъ ккунани.  
Хъизан - гьеб гучаб хъала,  
ХъатIизе биччаге квер,  
Хъаравуллъуда чIезе  
ЧIужугIаданин кколей.  
Загlипаб цохIо кьватIел  
Кьунани дуца къватIиб,  
Кьоло-гъолон чу гьабун,  
Бекеризе биччалеб. 
Гьелда хадуб хIурул мухъ,  
ХIарщул лъалкIал хутIулел,  
Гъоб кьватIел гъакIкIан араб  
КIкIаллъун лъугьун батулеб.  
Хъизан - гьеб гучаб хъала,  
Мун гьелъул рагъи, гордо,  
Рагъиялда бакъ цIуне,  
Рукъзабахъ канлъи цIуне.  
Кидаго сунаредухъ  

Гъанситодахъ цIаги ккве, 
ЦIакъго гьалаг бакуге,  
ГьитIинлъун свине тоге.  
Цо гьитIинаб гIилла ккун,  

ГIодизе екеруге, 
МагIил горо учузго  
Бичизе бегьуларо. 
Мун цин юцIцIинайила,  
Хадуб квер хьвагIун тела,  
Гьадинго гIодулилан  
ГIад-хочIие гьайила.  
Махсаро-хочI рагIидал  
ГIагIадун елъанхъуге,  
ГIадамазда гьоркьоса  
Гьаракьги батIалъуге.  
Гьими-релъиялъулги  
Бугеб жиндир чIолеб бакI,  
ЧIор гьабизе бегьула  
Гьелъул хIалихьатаца.  
Аваданго ракI цIуне,  
РагIи хIеренаб хъирще,  
РакI чармил батаниги  
Чапулеб дур росасул. 
«Гьаб гьечIо», «доб щвечIоян»  
Щурщудуге даимго, 
Досул квер гIунтIулареб  
Кквезе, босе тIамуге, 
Дурго рукъалда рекъон  
КъватIий-жание йилълъа.  
Чадил мучари гьабун,  
ГьечIилан гаргадуге. 
ГьечIеб къо бачIаниги,  
КъулчIе бугеб гIадинан -  
ГIумруялъ цо хIалалда  
Цониги чи толаро. 

                * * * 

 Гьале, гьитIинкI, дудехун  
Дир тIоцебесеб калам,  
Дагьаб халалъун ккана,  
Диде гIайиб гьабуге.  
ГIакълаби, малъараби  
ГIемер ругин абуге, 
Гьанже бичIчIичlеб, лъачIеб  
Лъала сонал рахъидал.  
Нахъа абилин, хъвалин 
Тезе кIвечIо кIодода,  
Даимаб гIумру гьечIо  
ГIадамазул ракьалда. 
Дун гьечIого хутIидал  
Хабалалъеги рачIа, 
Хварал кIочон таразда  
КIочонел чIагоялги. 

Фазу кIодол насихIат
                        Уважаемые граждане! 
Органы внутренних дел призваны защищать права и свобо-

ды граждан, оперативно реагировать на любые тревоги и сигна-
лы о происшествиях и преступлениях на территории района и за 
его пределами. Сообщаем, что существует определенный порядок 
приема и регистрации и разрешения заявлений. и сообщений и 
иной информации об административных правонарушениях, прес
туплениях и происшествиях, а также обжалования действий сот
рудников полиции и иных правоохранительных органов. 

Поступившее в орган внутренних дел сообщение или заяв-
ление о происшествии, административном правонарушении или 
преступлении незамедлительно заносится в книгу учета сообще-
ний о происшествиях и ему присваивается соответствующий 
регистрационный номер. 	  

Поступающие сообщения граждан о происшествиях адми-
нистративных’ правонарушениях или о преступлении вне зави-
симости от места и времени совершения происшествий, а также 
полноты содержащихся в них сведений и формы представления, 
круглосуточно принимаются в дежурной части органа внутренних 
дел (телефон дежурной части 99-48-29, с мобильного телефона 
без кода или билайн 8 963 41 О 52 51, также на оператор местной 
связи 2-52-34 код (273). Сообщения принимаются и по единому 
номеру вызова экстренной помощи по телефону 112. Сообщение о 
происшествии может поступать в орган внутренних дел лично от 
заявителя, нарочным, по почте, по телефону, телеграфу, информа-
ционным системам общего пользования, факсимильным или иным 
видом связи. 

Для приема сообщений в электронной форме работает портал 
государственных услуг. Вне органов внутренних дел сообщения 
о происшествиях обязаны принимать любые сотрудники орга-
нов внутренних дел, которые действуют в соответствии с требо-
ваниями, установленными Законом Российской Федерации «О 
полиции». При этом сотрудник фиксирует сведения о заявителе. 
Письменное заявление о преступлении может быть составлено за-
явителем в произвольной форме. В’ заявлении о преступлении за-
явитель предупреждается об уголовной ответственности по статье 
306 Уголовного кодекса Российской Федерации за заведомо лож-
ный донос. 

Сотрудник органа внутренних дел, принявший сообщение о 
происшествии административном правонарушении или преступ
лении от заявителя, указывает в заявлении дату и время получе-
ния сообщения о происшествии, сведения о заявителе, а также  
свою фамилию, инициалы, должность и заверяет своей подписью. 

Если происшествие не относится к компетенции органов 
внутренних дел или происшествие произошло на территории об-
служивания другого органа внутренних дел, то все имеющиеся 
материалы после регистрации в книге учета сообщений о преступ
лениях в соответствии с законодательными и иными норматив-
ными правовыми актами Российской Федерации передаются по 
последственности или в суд (по делам частного обвинения). Одно-
временно принимаются необходимые меры по предотвращению 
или пресечению правонарушения, а равно по сохранению следов 
правонарушения. 

Если по результатам проверки усматриваются признаки соста-
ва преступления частного обвинения, то в соответствии с законода-
тельными и иными нормативными правовыми актами Российской 
Федерации заявление и материалы проверки с сопроводительным 
письмом направляются мировому судье (за исключением случаев 
выявления признаков состава преступления, предусмотренного 
статьей ‘115 «Умышленное причинение легкого вреда здоровью» 
или статьей 116 «Побои» Уголовного кодекса Российской Федера-
ции, когда лицо, подлежащее привлечению к ответственности, по- 
терпевшему не известно). 	 ‘ 

Заявитель письменно информируется о принятом решении или 
о передаче его сообщения по последственности или в суд в течение 
суток с момента принятия решения. При этом заявителю разъясня-
ются его право обжаловать данное решение и порядок его обжало-
вания. 	

Если сообщение о происшествии поступило в орган внутрен-
них дел при личном обращении заявителя, то одновременно с ре-
гистрацией сообщения о происшествии в книге учета сообщений 
о преступлениях в дежурной части органов внутренних дел опе-
ративный дежурный оформляет талон-уведомление и выдает его 
заявителю. 	

В случае отказа в приеме заявления о происшествии и ее 
регистрации в дежурной части заявитель имеет право обра-
титься к должностным лицам, осуществляющим контроль за 
своевременностью, полнотой регистрации и соблюдением сро-
ков рассмотрения сообщений о происшествиях, а также в слу-
чаях не согласия с принятым решением по результатам рас-
смотрения сообщения о происшествии заявитель имеет право 
обжаловать решение прокуратуру района, служебный телефон 
- 3-52-12 или по телефону горячей линии МВД России 98-48-48. 
Сотрудники полиции всегда готовы помочь гражданам и орга-
низациям учреждениям в защите их законных прав’ и интере-  
сов. 

                       К. Абдулхаков, начальник ОМВД  России 
                                                  по Цумадинскому району

Порядок приема и регистрации 
жалоб граждан 



Дагьал церекъояз Барнаул шагьаралда тIобитIана пауэрлиф-
тингалъул рахъалъ лугбал рагъизариялъулъ жагъаллъи бугезда 
гьоркьоб Россиялъул кубокалъе гIоло къецал. 88 кг. цIайиялда, 
гьенив гIахьаллъарав нилъер районцояв, спорталъул рахъалъ хал-
къазда гьоркьосеб классалъул мастер МухIамад Жамаловасе щва-
на тIоцебесеб бакI. 

 ГьабсагIаталда Акнадаса МухIамадица гIумру гьабулеб буго 
Санкт-Петербург шагьаралда. Токиоялда тIоритIарал   парао-
лимпиялъул хIаязда цеве вахъине гьесие рес щвечIо, Россиялъул 
тIасабищараб командаялъул дагьалго  спортсменазе гурони гьениб 
гIахьаллъизе ихтияр кьечIолъиялъ.

МухIамад ругьун гьавулев тренеразул  цоявлъун ккола жин-
дирго  эмен Жамалов Жамал.

Районалъул гIолилаз, спортсменаз ва спорт бокьулез ракI-
ракIалъ баркулеб буго чемпионасда ва тренерасда бергьенлъи, 
гьарула  спорталъулъ жеги чIахIиял бергьенлъаби, чорхое щулияб 
сахлъи.

                                                                 Шамил Бадрудинов

  Эркенаб гугари

UFC 280

Дагьаб цебе Агъвали гимназиялъул спортзалалда тIоритIана 
2008-2009 соназ гьарурал ва гьездаса  гьитIинал гIолилазда гьор-
кьоб волейболалъул  районалъул къецал. Гьелъул   мурад букIана  
районалъул гIолилазда гьоркьоб волейбол  машгьурлъизаби. 

Къецазда гIахьаллъана Агъвали, ТIадгьаквари, Гъоркьгьак-
вари, ТIинди, КIванада ва ТIиссиахикь росабалъа васазул ва 
тIиндадерилгун агъвалисел ясазул командаби.

Васазда гьоркьоб тIоцебесеб бакI ккуна Агъвали гимназиялъул 
командаялъ, кIиабилеб бакI щвана тIиссиахикьисезе, лъабабилеб 
бакIалъе мустахIикълъана гъоркьгьакварисезул  команда, ясазда 
гьоркьобги тIоцебесеб бакI ккуна  агъвалисез, кIиабилеб бакI щва-
на тIиндадерие.

Къецазул хIасилазда рекъон гIуцIана   зоналиял ва республи-
каялъул къецазда гIахьаллъизе районалъул тIасабищараб команда.

Бергьаразе ва призеразе кьуна   рекъонкколел даражаялъул гра-
мотаби.

15-16 октябралда Болъихъ  лъималазулгун  гIолилазул спорти-
вияб школалда тIоритIана эркенаб гугариялъул рахъалъ  2007-2008 
соназ гьарурал гIолилазда гьоркьор зоналиял къецал.

Бергьаразе рес щвана 5-7 ноябралда Каспийск шагьаралда 
тIобитIизесеб  эркенаб гугариялъул рахъалъ Дагъистаналъул пен-
венствоялда гIахьаллъизе.

Къецазул хIасилазда рекъон нилъер районалъул гугарухъабазе 
щвана анлъго тIоцебесеб, ункъго кIиабилеб ва ичIго лъабабилеб 
бакI.

ТIоцересел бакIал щвана ХIамзат МухIамадовасе (35 кг.), Наж-
мудин Абакаровасе (38кг.), МухIамадхалил Загьидовасе (44 кг.), 
МухIамад ГIабдулхIакъовасе (52 кг.), АсхIаб ГIабдулвагьабовасе 
(57 кг.) ва МухIамад АхIмадовасе (68 кг.).

КIиабилел бакIазе мустах1икълъана  МухIамад ГIабдулатIипов 
(38 кг.), МухIамад ГIисаев (41кг.), Юсуп ГьитIинмухIамадов(52 
кг.), ГIабдулбасир КъурбангIалиев (62кг.) 

Лъабабилел бакIазде ккана МухIамадтIагьир ХIажиев (32 
кг.), МухIамад  МухIамадов  (35 кг.), Саидафанди Абакаров (41 
кг.), МухIамад МухIамадов  (41 кг.), МухIамад Абакаров (48 кг.), 
МугIаз ХIамзатов (52кг.), Асх1аб Г1усманов (52кг),  Шамил 
ГIабдулхIалимов (57 кг.) ва Ражаб Малачев (75кг). 

Бергьаразе ва призеразе кьуна   рекъонкколел даражаялъул  ме-
далалгун дипломал.

Баркула гугарухъабазда ва тренеразда бергьенлъаби, гьарула  
хадурккунги лъикIал хIасилал.

Къоло кIиабилеб  октябралда Абу-Даби ша-
гьаралда тIобитIана  UFCялъул лъагIалил аслияб 
турнир.

Гьениб аслияб дандчIвай букIана тIадагьаб 
цIайиялда UFCялъул чемпионасул раче-
лалъе гIоло къеркьолев дагъистанияв Ислам 
МахIачевасда ва  бразилиялъулав Чарльз Оли-
вейрада гьоркьоб.   КIиабилеб раундалда хIухьел 
къотIизабулеб къагIидаялдалъун  Исламица бер-
гьенлъи  босана, ва вахъана UFCялъул чемпиона-
сул рачлил хважаинлъун. Гьев ккола машгьурав 
тренер ГIабдулманап НурмухIамадовас куцарав 
речIчIухъан, гьанже гьев ругьун гьавулев вуго 
ХIабиб НурмухIамадовас.

Гьенивго Силдиса  речIчIухъан Абуба-
кар НурмухIамадов октагоналда дандчIвана 
ватIанцояв ХIажи ГIумархIажиевгун. Ре
чIчIухъабазул дандчIвай халат бахъана лъабго  
раундалъ, ва киналго судиял разилъун бергьен-
лъи кьуна Абубакар НурмухIамадовасе. Жура-
рал рагъазул тайпабазда Абубакарил иргадулаб 

бергьенлъи ккола анцIила анкьабилеблъун. Гьев   
ккола Силди росдал администрациялъул бетIер 
МухIамад НурмухIамадовасул  вас, ХIабиб 
НурмухIамадовасул цингIал. 

ХIабибица  Исламида ва Абубакарида бар-
кана щварал бергьенлъаби,  божилъи гьабуна 
кватIичIого тIоритIизесел журарал рагъазул 
къецазда ГIусман НурмухIамадовасги лъикIаб 
хIасил бихьизабиялда. 

 Баркула Абубакарида, Исламида  ва гьезул 
гIага-божаразда щварал бергьенлъаби, гьарула 
гьезие щулияб сахлъи, талихI ва рохел.

                                   
                                   Зульфия Сажидова

Медалазул бачIин бакIарана

Араб шамат къоялъ Агъвали лъималазулгун гIолилазул спор-
тивияб школада тIоритIана  2006-2007 ва 2008-2009 соназ гьарурал 
ва гьездаса  гьитIинал васаздагун ясазда гьоркьор столалда тIад 
теннис хIаялъул къецал. Гьелъул мурад букIана теннис машгьур-
лъизаби ва республикаялъул къецазда гIахьаллъизе тIасабищараб 
команда гIуцIи.

Къецазда гIахьаллъана Агъвали, Гъоркьгьаквари, Хуштада, 
Лъондода, Эчеда ва ТIинди школлъимал. 2006-2007 соназ гьару-
рал васазда гьоркьоб тIоцебесеб бакI щвана ТIиндиса Саид Хан-
туевасе, кIиабилеб  ва лъабабилеб бакI Лъондодаса Шамхал Расу-
ловасегун ХIамза НурмухIамадовасе. Ясазда гьоркьоб тIоцебесеб 
ва кIиабилеб бакI щвана Хуштадаса ПатIимат ГIабдулаевалъе ва 
ГIайшат Гъазиевалъе, лъабабилеб бакIалде ккана  Агъвалиса 
ХIалимат Залимханова. 

2008-2009 соназ гьарурал цIалдохъабазда гьоркьор бер-
гьана ва призераллъун рахъана  Гъоркьгьаквариса МикагIил 
ГъазимухIамадов, ТIиндиса МухIамад ГIабдулатIиповгун ГIумар 
МухIамадов. Ясазда гьоркьой бергьана  Хуштадаса ГIайшат 
ХIажиева, кIиабилеб  ва лъабабилеб бакI щвана Агъвалиса Хади-
жат Маликовалъегун Хатибат Залимхановалъе.

Бергьаразе ва призеразе кьуна грамотаби.

                                                             Шамил Сажидов

Къецал тIоритIана

Агъвалисел бергьанаИсламилгун Абубакарил бергьенлъаби

Теннис

Олимпалъул меседалде хьулгун

Араб анкьалъ Сочиял-
да тIобитIана анлъго ки-
лометралъул манзилалда 
гъоркьан тIаде  мугIрузул 
рекериялъул рахъалъ Рос-
сиялъул кубокалъе гIоло  
чIахIиязда гьоркьор къе-
цал.

  Гьенив гIахьаллъарав 
Гъоркьхъварщиниса Рама-
зан ГIабдулаевасе щвана 
лъабабилеб бакI.

Баркула Рамазанида 
ва  гьесул тренер ГIаб
дулкарим ХIамзатовасда 
иргадулаб лъикIаб хIасил.

         
      Заур Бадрудинов

Россиялъул 
кубокалда 

лъабабилев


